
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮
ম্যালেরিয়া।



দুই ক্রোশ অন্তরে রাজহাট, পাঁচরকী, অমরপুর, সুগন্ধা প্রভৃতি কয় খানি গ্রামে ঐ বৎসর জ্বরের প্রাদুর্ভাব প্রায়ই দেখিতে পাওয়া যায় নাই। শেষোক্ত গ্রামগুলি বন উপবন বৃক্ষ লতা গুল্ম দ্বারা পরিপূর্ণ এবং উহাদের ভূমি সম্পূর্ণ কর্দ্দমময় সুতরাং উদ্ভিদের বিনাশও অধিক। পূর্ব্ব কয় বৎসর এই গ্রামগুলিতে জ্বরের প্রাবল্য অধিক হইয়াছিল, কিন্তু ১৮৭১ খৃ অব্দে জ্বর অতি সামান্য রূপেই দেখা গিয়াছিল।

 এই শতাব্দীর প্রথমে ইংরাজেরা যুদ্ধ উপলক্ষে ওয়াল কেবাণ যাত্রা করে। তথাকার ভূমি বালুকাময়, কেবল মাত্র তৃতীয়াংশের একাংশ কর্দ্মমবিশিষ্ট। বর্ষাকালের প্রথমেই সৈন্য মধ্যে জ্বরের প্রাদুর্ভাব হইয়া এত সৈন্য নষ্ট হয়, সার গিল্বার্ট লিখিয়াছেন যে, কোন যুদ্ধে কোন কালে একবারে এত সৈন্য বিনষ্ট হয় নাই।

 টেলেভারার যুদ্ধ শেষ হইলে সৈন্যেরা গোয়াডিনা (Guadina) নদীর কূল দিয়া ষ্ট্রিমণ্ডার (Estremond) ময়দানে হাঁটিয়া যায়। বৃষ্টি অভাবে ঐ স্থান সম্পূর্ণ শুষ্ক হয়, এবং গোয়াডিনা ও অন্যান্য নদী শুকাইয়া গিয়া স্থানে স্থানে পুষ্করিণীবৎ হয়। এই স্থানে জ্বরে এত সৈন্য বিনষ্ট হয় যে, শত্রু পক্ষেরা ও সমস্ত ইউরোপবাসিরা বিশ্বাস করিয়াছিল যে সমস্তু ইংরাজ সৈন্যদল নিঃশেষিত হইয়াছে। ১৮০৯ খৃঃঅব্দে ইংরাজদের কতিপয় পলটন স্পেনের এক পাহাড় স্থিত বিলের নিকট তাঁবু

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৯:৫০টার সময়, ৮ আগস্ট ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

